
GOUVÈNÈ CUOMO ANONSE PLIS PASE $50 MILYON POU SIPÓTE KWASANS 

ISTORIK NAN ENDISTRI TOURIS NEW YORK PANDAN TWAZYÈM SOMÈ TOURIS 
LA  

 
 
Gouvènè  Andrew M. Cuomo jodia te òganize twazyèm Somè Touris nan Albany, kote 
lidè touris lokal ak entènasyonal yo te rankontre avèk otorite yo nan Eta pou eksplore 
nouvo opòtinite endistri a.  Nan somè a, yo te devwale yon angajman $50 milyon pou 
ankouraje touris nan tout eta, kreye travay, epi atire plis vizitè nan chak rejyon nan New 
York. Envestisman sa a, ki se youn nan pi gwo ke Eta pat janm antreprann, ap bati sou 
envestisman istorik nan endistri touris sa ki jenere yon enpak ekonomik $100.1 milya 
nan 2014. 
 
“Tourism enpòtan pou ekonomi New York– li kreye travay ak opòtinite nan pratikman 
chak kominote nan eta,” te deklare Gouvènè Cuomo. “Lè moun yo vin vizite New 
York, yo renmen tout sa eta nou an gen pou ofri e yo kontinye retounen.  Mwen fyè 
dèske administrasyon nou an ap kontinye jwe yon wòl modèl nan sipòte touris nan eta, 
e map rete tann pou m wè endistri a ansanm avèk ekonomi nou an pwospere pou ane 
kap vini yo.” 
 
Gouvènè Adjwen Hochul te deklare: “Kòm yon rezilta envestisman istorik Gouvènè 
Cuomo, Eta New York kontinye ap eksperimante rekò nan touris ane apre ane.  Yo ka 
atribye sa avèk ajanda anbisye Gouvènè a ki te ede resisite kanpay I Love New York 
nou an, kreye travay ki peye byen, ak atire plizyè dizèn vizitè ki soti nan North Fork pou 
rive nan Niagara Falls. Se san dout ke touris te jenere plis pase $100 milya dola nan 
enpak ekonomik ane pasè sèlman.  E avèk $50 milyon dola jodia nan nouvo 
envestisman, nou pral atire menm plis moun ankò pou yo vin wè sa New York gen pou 
ofri.” 
 
Twazyèm somè touris Eta New York te pote plizyè santèn espesyalis touris nan Kapitòl 
la pou diskite lide inove ak nouvo fason pou ankouraje vwayaj nan tout 11 rejyon 
vakans yo nan Eta.   Kòm yon rezilta nan sipò touris Gouvènè a, endistri a te obsève 
yon ogmantasyon nan depans, revni taks lokal ak eta, vizitè ak travay depi 2011, ak yon 
rekò nan enpak ekonomik a $100.1 milya nan  2014. 
 
Ane pase, endistri touris New York te jenere depans dirèk pou $62.5 milya, pwodui $7.8 



milya nan taks lokal ak eta.  Kantite vizitè nan New York te ogmante pa 8.2 milyon avèk 
preske 227 milyon vizitè nan 2014. Kòm New York se katriyèm pi gwo sektè nan New 
York, youn sou chak 12 djòb nan New York gen rapò avèk touris.   Done nan 2014 
montre endistri touris te sipòte 867,900 djòb epi jenere plis pase  $31 milya nan salè.  
 
Prezidan, PDG & Komisyonè Empire State Development Howard Zemsky te 
deklare: “Endistri touris Eta New York te re-dinamize sou lidèchip Gouvènè Cuomo e 
kanpay I LOVE NY te repran nesans.  Somè jodia souliye enpak enkwayaj endistri 
touris la genyen sou kreyasyon travay ak revni e li ede patnè lokal ak eta nou yo kap 
travay san relach nan pwomote New York kòm pi gwo destinasyon." 
 
Pandan sesyon maten an, Gouvènè a te anonse yon seri inisyativ ki fèt pou devlope 
sou siksè somè ki te pase yo. Inisyativ sa yo ap devlope sou angajman Gouvènè a pou 
plis pwomote Eta New York kòm kapital touris mond lan. Gouvènè a te devwale tou 
inisyativ Touris 2020 sa kap anvizyone epi devlope pwochen jenerasyon inisyativ touris 
Eta New York ak enfrastrikti.   
 
Gouvènè a te fè anons lan nan somè touris jodia atravè yon konferans videyo.  VIDEYO 
anons Gouvènè a disponib  la. 
 
Anplis pou ogmante envestisman anyèl eta nan touris, Gouvènè a ap kontinye òganize 
aktivite ki gen siksè tankou Defi Ete ak Ivè Adirondack, ak nouvo defi Catskills pou pote 
ansanm otorite lokal ak eta, reprezantan endistri touris la ansanm avèk amatè anplennè 
yo pou ranfòse touris nan Upstate New York. 
 
Ogmante nivo Finansman Touris:  Eta ap envesti preske $50 milyon nan finansman 
touris.  Sa a plis pase $5 milyon parapò a ane pase e li enkli maketing touris, 
pwomosyon transpòtasyon, maketing entènasyonal, ak finansman pou devlopman 
endistri. 
 
Kanpay Maketing Touris: Yap itilize $25 milyon pou maketing touris, prezante I LOVE 
NY, Chemen Atravè Istwa ak inisyativ Taste NY. Nouvo kanpay maketing lan ap 
prezante piblisite televizyon ansanm avèk lòt medya nan ayewopò yo, sou wout ak 
chemendefè yo, sou entènèt ak aparèy mobil pou pwomote opòtinite touris toupatou 
nan Eta New York. Kanpay piblisite televizyon I Love New York ki gen siksè prezante 
aktè ansanm avèk atlèt yo nan New York ap kontinye nan 2016. 
 
Ogmante aksè a Transpòtasyon: Yap itilize yon envestisman $4 milyon pou travay 
avèk Port Authority ak MTA sou opòtinite pou ankouraje vwayaj nan Upstate e fè 
enfòmasyon transpò vin fasilman aksesib pou tout vwayajè yo.  Envestisman an ap 
pwomote tou lyezon nan Vil New York atravè patnè tankou konpayi lokasyon otomobil 
yo ak otobis ansanm avèk operatè tren pou kreye opsyon transpòtasyon nan zòn kle yo 
kote okenn pa egziste. 
 
Elaji Mache Touris Mondyal:  Gouvènè a te anonse ke I LOVE NEW YORK ap 
kontinye elaji pòte mondyal li atravè mache enpòtan yo nan Ostrali ak Pòtoriko.  New 



York ap kreye yon Komisyon Konsèy Touris nan Ostrali, e lap òganize premye misyon 
komèsyal nan Ostrali pou pote reprezantan vwayaj  New York yo pou rankontre avèk 
operatè liy ayeryen yo, medya vwayaj, ansanm avèk operatè vizit yo nan Ostrali.  
Anplis, sa te anonse pandan misyon solidarite Gouvènè a nan Pòtoriko, yon kanpay 
konjwen touris $5 milyon I LOVE NY ap itilize pou pwomote vwayaj ant New York ak 
Pòtoriko. Envestisman sa ap bay yon opòtinite inik pou vwayajè yo eksperimante bote 
alafwa Pòtoriko ak New York ak ogmante Sant Dakèy “I Love New York” ki fenk ouvè 
nan Pòtoriko ak nan Biwo Komès ak Touris NYS. New York ap pwomote tou Upstate ak 
devlope sansibilizayon nan toulè 11 rejyon New York yo atravè maketing ki sible.  
 
Pwomosyon Touris Ivè:  
 
Wikenn 16-18 janvye (Wikenn Martin Luther King Jr.) ap yon wikenn motonèj gratis pou 
ankouraje motonèj antouzyas Kanadyen ak andeyò eta pou glise nan Eta New York. 
Yap egzonere frè anrejistreman Eta pou antouzyas motonèj ki anrejistre ak asire 
komsadwa andeyò eta ki swete eksplore 10,500 kikomèt santye motonèj nan Eta New 
York. Enfòmasyon sou motonèj, enkli anrejistreman sou entènèt pou motonejis andeyò 
eta disponib la 
 
Wikenn Jou Prezidan (13-14 Fevriye) ap yon wikenn gratis lapèch glas pou ankouraje 
plis Nouyòkè eseye lapèch glas pandanke anpil nan konje ivè.  Rezidan ansanm avèk 
vizitè yo ki gen laj 16 ane oswa pigran ap anmezi pou peche nan dlo fre oswa maren 
Eta New York san yon lisans, bay yon gwo opòtinite pou moun yo aprann osijè espò 
popilè sa a.  Wap jwenn plis enfòmasyon disponib la 
 
I LOVE NY ap antre tou an patenarya avèk toulè senk ekip AHL Eta New York yo: Utica 
Comets, Rochester Americans, Albany Devils, Binghamton Senatè ak  Syracuse 
Crunch pou ogmante enpak ekonomik espektatè nan aktivite espòtif ivè New York epi 
ekspoze fanatik espòtif yo nan Eta New York a aktivite eskapad ivè. Destinasyon touris 
Eta New York ap pwomote nan match espòtif ak aktivite ansanm avèk orè AHL ap 
prezante sou platfòm I LOVE NY. 
 
Biznis Vwayaj ak Aktivite Spesyal:  Pou maksimize apèl Eta New York a vwayajè 
biznis ansanm avèk planifikatè aktivite Eta ap: ogmante relasyon avèk antrepriz yo pou 
pwomote Eta New York atravè depatman konpayi vwayaj pou ogmante kantite reyinyon 
ak konvansyon ki te òganize nan eta; angaje konsyèj nan otèl Vil New York yo, 
dirèkteman ak atravè asosye komèsyal yo, pou montre vwayaj lajounen ak eskapad 
lannwit andeyò Manhattan atravè otobis I LOVE NY; ak garanti yon pousantaj nan 
depans ki te fèt pa minisipalite oswa antite prive yo ki te gen siksè nan atire nouvo 
aktivite spesyal nan Eta New York. 
 
Devlopman Lojman:  Yon gwoup travay plizyè ajans piblik-prive ap konvoke pou 
eksplore rekonpans ak pwogram sibvansyon ki ta ankouraje envestisè yo ansanm avèk 
devlopè yo pou kreye epi amelyore lojman nan zòn yo kote mwens etablisman egziste.  
 
Pwomosyon Rekreyasyon anplennè:  Travay an patenarya avèk Depatman Parks ak 



DEC, ap ogmante etablisman rekreyayson anplennè ak nivo mondyal nan pwomote 
park, santye ak aktivite pou amatè lanati yo atravè sitwèb ak piblikasyon sible.  
 
Agro-Touris ak Eritaj Touris:  Atravè Depatman Agrikilti ak Mache, e Taste NY, ap 
kontinye devlope sansibilizasyon nan endistri agro-touris New York atravè vizit kilinè epi 
ankouraje kreyasyon pwogram vizit adisyonèl nan fèm pou konsomatè yo.  
 
Market NY: Finansman pou pwogram Market NY pral ogmante a $13 milyon dola. 
Finansman sa pèmèt atou touris pou fè amelyorasyon ki nesesè epi lanse kanpay 
maketing stratejik pou ogmante vizitè.   Yap atribye finansman grasa pwosesis konsèy 
delvopman ekonomik rejyonal. 
 
Ko-lidè Majorite Kowalisyon Sena Jeff Klein te deklare: “Avèk anpil bagay pou ofri, 
Eta New York te toujou yon lidè nan endistri touris, sa ki kontinye ap kreye travay epi 
stimile plis pase  $100 milya nan kwasans ekonomik pou kominote yo toupatou nan eta.   
Kounye a avèk lansman twazyèm Somè Touris, nou ka espere yon pwosperite nan eta 
nou an ki se katriyèm pi gwo sektè travay.  Mwen fyè dèske m travay avèk Gouvènè a 
ansanm avèk kòlèg mwen yo nan lejislati a pou devlope endistri enpòtan sa e map rete 
tann tout sa nou pral akonpli pou fè li ale delavan.” 
 
Prezidan asanble Carl E. Heastie te deklare: “Envesti nan endistri touris New York ap 
gen anpil benefis alontèm pou eta nou an ansanm avèk plizyè santèn milye moun ke 
lavi yo depann sou li.  Mwen konplimante Gouvènè Cuomo pou kanpay stratejik sa yo ki 
rive byen lwen e mwen gen konfyans ke yo pral ede nan kwasans ak pwosperite 
kontinyèl endistri touris New York la.” 
 
Senatè Betty Little, Prezidan Afè Kiltirèl Sena, Komite Touris, Park ak 
Rekreyasyon, te deklare:   “Endistri touris New York se yon gwo tiyo pou opòtinite 
ekonomik nan North Country ak toupatou nan New York. Sou Gouvènè Cuomo, eta sa 
te devlope yon strateji konplè pou kontinye atire vizitè nan New York epi jenere yon 
nouvo vi ekonomik pou biznis lokal yo e mwen fyè pou m patisipe nan efò sa yo.  Mwen 
kontan sou pwogrè ke touris New York te fè e map rete tann pou m kontinye patenarya 
sa pou kenbe endistri sa ap pwospere.” 
 
Senatè José M. Serrano te deklare: "Eta New York se kay kèk nan atraksyon touris ki 
pi enteresan nan tout mond lan.  Sektè art ak touris sipòte plizyè santèn milye travay, 
pandan lap jenere $100 milyon nan enpak ekonomik. Anplis, art bay anpil opòtinite 
edikasyon ak anrichisman pou etidyan yo toupatou nan eta nou an.   Mwen aplodi 
Gouvènè Andrew Cuomo pou angajman san relach li nan New York. Alokasyon $50 
milyon l nan endistri touris nou an ap asire ke sektè enpòtan sa rete dinamik ak solid." 
 
Manm asanble Margaret Markey, Prezidan Asanble Touris, Park, Komite 
Devlopman Art ak Espò, te deklare, “Endistri touris se youn nan premye motè 
ekonomik nan New York e kwasans li enpòtan pou sante ekonomik jeneral eta nou an.  
New York te mete yon aksan renouvle sou rechèch ak devlopman nouvo fason pou 
kenbe endistri sa pwospere– e se osijè sa somè jodia ye. Mwen fyè pou m kolabore 



avèk Gouvènè a ansanm avèk kòlèg mwen yo e map rete tann pou m pataje nouvo 
loide pou kenbe siksè nou an delavan.” 
 
Cristyne Nicholas, Prezidan Konsèy Konsiltatif Touris NYS, te deklare: “Nan 
premye somè touris nou an nan 2013, Gouvènè Cuomo te souliye vizyon l pou elaji 
touris nan NYS e jodia nou fyè pou n montre rezilta angajman sa.   Touris Eta New York 
te grandi an yon endistri $100 milya dola e nap akeyi 227 milyon vizitè, sa fè Eta New 
York vini premye destinasyon touris nan mond lan.” 
 
Jan Marie Chesterton, Prezidan Asosyasyon Touris ak Ospitalite Eta New York te 
deklare:   “Mwen aplodi Gouvènè Cuomo paske li rekonèt enpòtans lojman nan endistri 
touris Eta New York la.” 
 
Gail Grimmett, Vis Prezidan Prensipal, Delta te deklare: “Vwayaj Biznis enpòtan pou 
siksè konpayi ayeryen nou an. Nap rete tann pou n travay avèk Gouvènè Cuomo pou 
ogmamte alafwa vwayaj biznis nasyonal ak entènasyonal pou tout Eta New York.” 
 
Nancy Elder, Vis Prezidan Kominikasyon, JetBlue te deklare: "Gouvènè Cuomo te 
fè anpil bagay pou ankouraje epi sipòte touris toupatou nan Empire State.  Kòm JetBlue 
ap elaji sèvis nou yo pandan ivè a avèk nouvo vòl nan Albany, uit destinasyon New 
York nou yo, nou apresye grandman tout efò l pou enspire vwayaj epi fè li vin pi 
enpòtan pou vizitè yo vizite tout kwen nan eta dinamik nou an." 
 
Scott Brandi, Prezidan Ski Areas  New York, Inc. te deklare: “Sipò kontinyèl 
Gouvènè Cuomo ak pwomosyon touris ivè nan Eta New York te enpòtan anpil nan 
endistri ski a, non sèlman an tèm pou ogmante vizit men tou pou amelyore pozisyon 
konpetitf nan mache travay la.” 
 
James McKenna, PDG Biwo Rejyonal Sustainable Tourism/Lake Placid CVB te 
deklare: “Grasa sipò Gouvènè a, enkli òganize aktivite touris tankou Defi Adirondack ki 
montre touris nan rejyon North Country te grandi a gran pa.   Li kontinye anfaz sou 
mache pou touris kap grandi, tankou pwomote lwazi anplennè epi atire nivo elve amatè 
atlèt ak aktivite atletik nan New York, ap kontinye benefisye Adirondacks ak tout eta.” 
 
Devin Lander, Direktè Egzekitif Asosyasyon Mize New York te deklare: “Apati 
piblisite televizyon I Love New York pou rive a kanpay Chemen Atravè Istwa eritaj 
touris, mize New York yo te benefisye grandman nan efò touris Gouvènè Cuomo. 
Nouvo inisyativ ki te anonse nan somè touris jodia ap kontinye brake pwojektè sou mize 
New York yo tankou yon pati enpòtan nan touris kap grandi nan eta." 
 
Wap jwenn yon transkripsyon rapid sou diskou Gouvènè a nan somè touris 
atravè yon konferans videyo disponib anba:   
 
Bonjou.  Mwen dezole mwen pat kapab prezan anpèson jodia paske m gen obligasyon 
nan lòt pati nan eta ki ta fè m rive Albany twò ta pou m patisipe nan somè sa.  Toutfwa, 
efò sa enpòtan anpil pou mwen pèsonèlman ak ekonomi eta kidonk mwen vle pase yon 



titan avèk nou pou pataje kèk opinyon.  
 
Premyèman, nou gen youn nan pi bon pwodui planèt la sou mache a. Se gwo eta New 
York. Otan de fwa ke mwen te vwayaje nan eta sa, ki pwobableman plis pase nenpòt lòt 
moun, mwen toujou etone pa bote, pwofondè ak varyete l.  Wikenn ki sot pase a mwen 
te pran kèk jou e mwen te ale nan North Country yon fwa ankò.  Bote Adirondacks se 
yon bagay ke mwen pap janm rasazye.   Menm jan, avèk Catskills, Finger Lakes, 
Thousand Islands, Lwès New York, Tug Hill Plateau, chak kwen nan eta gen byen sou 
mache a.   Kiodonk si nou vle pwodui a, kesyon an alòs vini kapasite nou pou ekspoze l 
ak pou rakonte istwa a.  Anjeneral, efò nou pou ankouraje touris te travay 
ekstraòdinèman byen e yo te bat rekò pandan lontan.  Se yon bagay nou tout ta dwe 
fyè.  
 
Ekonomi upstate ap rebondi e youn nan rezon se avansman nou nan touris.  Ekonomi 
upstate, pandan lontan te yon sous kontinyèl deteryorasyon ak tristès, men sa ap 
chanje.  Nou te plase nan Upstate New York kap mache pi byen pase anvan.  Kounye 
a, men kèk rejyon nan upstate New York ki toujou sou reyaparisyon, sa se laverite.  
Men laverite sèke travay  ap ogmante toupatou nan upstate New York. Chomaj ap 
diminye, nou te ranvèse modèl eta kap kontinye ogmante taks, e nou te mete fen nan 
mantalite egzòd jèn ansanm avèk biznis nou yo.  Nou te santre sou upstate tankou yon 
reyon lezè e kesyon an sèke eta sa te ajoute plis travay sektè prive ke li pat janm 
genyen nan listwa.   Nou fin di sa gen anpil bagay ki rete pou nou fè toujou.   
 
Eta te meprize zòn spesifik touris pandan ane ki sot pase yo nou te rajeni konsèp la 
ansanm avèk apliaksyon l.   Pandan konferans sa mwen espere ou santre sou devlope 
nouvo patenarya kreyatif kap ogmante sinèji lòt devlopman yo nan pati kote ou ye nan 
eta.  Pa egzanp, endistri diven ak byè nou an ap grandi a gran pa.   Alòske anvan eta te 
genyen plizyè santye diven, kounye a, preske chak rejyon gen yon boujonnman 
enteresan etablisman diven nan nivo mondyal, distilri, brasri, ak sidri ki se destinasyon 
vwayaj atreyan.  Gen maryaj kap fèt ant nouvo biznis ak potansyèl touris.   
Sistèm agrikilti eta egalman inove  avèk pwodiksyon alimantè biolojik ak natirèl– yon lòt 
posibilite pou touris.   
 
Nouyòkè yo tankou pifò Ameriken yo, ap panse sou fason pou amelyore sante yo e pa 
gen anyen ki pi bon pase pou fè egzèsis nan gwo sit anplennè yo.  Keseswa se pou 
randone, ski oswa motonèj.  New York ofri posibilite enkalkilab.   
 
Yo dwe repanse modèl touris la egalman.  Yon bouk, vilaj, vil oswa konte pou ogmante 
vrè posibilite touris li ta dwe rejwenn avèk lòt etablisman yo nan rejyon  an paske nan 
fen jounen an, si w etidye sa rejyon yo fè pi byen, yo se rejyon ki ofri plizyè atraksyon ak 
yon varyete atraksyon nan rejyon sa.   Yo se rejyon yo kap atire pi gwo kantite vizitè.  
 
Premye opòtinite sible nou ak yon atansyon kontinye pou efò eta se te  inisyativ 50 
milyon pou touris entènasyonal ki vizite Vil New York chak ane. Vil New York se youn 
nan pi gwo atraksyon touris sou planèt la e li ta dwe sa. Obejtif nou se te egalman pou 
fè piblisite pou rès eta.  Vini nan Vil New York, pwofite Vil New York, men apwopo, vini 



pou wè Long island, vini epi ale nan Finger Lakes, vin gade Upstate. 50 milyon sa pou 
touris nan Vil New York se yon sib opòtinite.   Si sèlman 5, 10, oswa 20 pousan nan 
vizitè yo ki prale nan vil New York te vwayaje nan nò oswa lès li ta fè yon diferans 
enpòtan sou mache touris la.  
 
Pwobableman sèl pigwo efò jiska prezan se te rekreyasyon kanpay piblisite I love New 
York. I Love New York te yon anblèm pou eta sa.  Tankou anpil lòt, li te tonbe an 
delabreman.  Nou te rekreye l e li te yon gwo envestisman Eta New York. Mwen kredite 
lejislati Eta New York nan toulède pati yo Asanble a ak Sena – paske yo te gen 
pèspektiv pou envesti nan piblisite touris sa fe yo te envesti nan fason ki enpòtan. Eta 
New York te envesti plis pase 100 milyon dola pou fè piblisite sou posibilite e sa ki te 
prensipalman potansyèl nan Pati Nò New York. E byen mwen kontan pou m di ke 
envestisman Eta New York la te repeye an enterè enkalkilab.  
 
Yon envestisman $100 milyon nan piblisite ak yon ogmantasyon $8 milya nan revni pou 
Eta New York nan tourism. Kounye a, si nou ka genyen yon randman sou envestisman 
kote $100 milyon revni ogmante 8 milya dola yon jou, mwen ta fè sa chak jou.  Toutfwa, 
mwen pral rekòmande a lejislati a ane pwochen ke nou ogmante bidjè piblisite eta pou 
ane kap vini an de 45 a 50 milyon dola, paske nou konnen nap fè lajan avèk piblisite sa.  
Nap ogmante tou efò maketing nou entènasyonalman, santre sou peyi yo ki gen 
potansyèl vwayaj espesyalman kounye a nan Ostrali, Lachin ak Pòtoriko, kote nou fenk 
ouvè yon biwo. 
 
Nan tout fason mwen ka ede pèsonèlman oswa administrasyon mwen an ka ede 
pèsonèlman pou akselere sinèji rejyonal pou fè gouvènman travay pi byen oswa pi vit.  
Si youn nan ajans yo se yon obstak, fè nou konnen.  Oswa, si ou vle nou patisipe nan 
aktivite kreyatif pou ede jenere atansyon laprès, fè nou konnen.   Nou te kreye epi 
patisipe nan yon kantite aktivite ki gen rapò avèk touris pou jenere piblisite. Nou genyen 
Defi Adirondack, Defi White Water chak ane,  sa mwen toujou kontan pou m rapòte ke 
yo pa kapab bat mwen nan kannòt nou an.  Byensi, nou se egalman kwonometè a. Ane 
sa nap òganize tou Defi Catskill la. Nou fè motonèj, nou fè ski nèj, nou fè lapèch, oswa 
nou eseye peche.  Kidonk nenpòt fason nou ka pèsonèlman pote atansyon nan rejyon 
an– sa ta plezi nou.    
 
Kèk nan pi bon jou mwen nan travay sa se lè map pale pawòl ki soti nan kè m sou sa 
mwen renmen epi renmen Upstate New York ak tout sa gwo eta sa gen pou ofri.  Mwen 
renmen tou sa nou te anmezi pou fè nan upstate e pwogrè nou te fè epi gade souri nan 
figi moun Upstate, kote anvansa tout sa nou te konn wè se te mare sousi. Kidonk bòn 
chans, ogmante benefis konferans sa, rezo, chèche wè kijan pou ka pi kreyatif, pi touris, 
gen plis travay, plis revni pou Eta New York. Map wè nou byento.  Mèsi.  

